
TOGRAÍ 

Iarann an Coiste um Chultúr agus um Oideachas ar an gCoiste um Shaoirsí Sibhialta, um 

Cheartas agus um Ghnóthaí Baile, mar an coiste atá freagrach, na moltaí seo a leanas a 

ionchorprú ina thairiscint i gcomhair rúin: 

Gníomh lena leasaítear an Gníomh um Ardoideachas Náisiúnta 

1. Ag aithint, in éagmais chaighdeáin nó múnlaí an Aontais i réimse an oideachais, gur 

faoi rialtas na hUngáire atá sé an creat rialála is iomchuí is infheidhme d’ollscoileanna 

eachtracha ar a críoch a bhunú agus a athbhreithniú go tréimhsiúil, agus iarracht a 

dhéanamh an creat sin a fheabhsú, mar atá á maíomh freisin i gconclúidí Choimisiún na 

Veinéise; ag cur i dtreis, áfach, de réir Airteagal 165 de Chonradh ar Fheidhmiú an 

Aontais Eorpaigh (CFAE), go bhfuil an tAontas le rannchuidiú le hoideachas ar 

ardcháilíocht a fhorbairt trí comhar a spreagadh idir na Ballstáit agus, i gcás inarb 

iomchuí, trí tacú lena ngníomhaíochtaí agus iad a fhorlíonadh, agus freagracht na 

mBallstát i leith inneachar an teagaisc agus eagrúchán na gcóras oideachais, mar aon 

lena n-éagsúlacht chultúrtha agus teanga a urramú san am céanna; ag cur i dtreis chomh 

maith leis sin, gur cheart do na dlíthe oideachais arna chur chun feidhme ag rialtas na 

hUngáire a bheith go hiomlán i gcomhréir le saoirsí an mhargaidh inmheánaigh agus 

cearta bunúsacha; 

2. Ag meabhrú, tar éis ghlacadh an Ghnímh lena leasaítear an Gníomh um Ardoideachas 

Náisiúnta san Ungáir, i mí Aibreáin 2017, gur iarr Tionól Parlaiminteach Chomhairle na 

hEorpa tuairim ar Choimisiún na Veinéise agus gur luaigh Coimisiún na Veinéise ina 

chonchlúidí gur cosúil gur fadhb mhór a bheadh ann ó thaobh an smachta reachta de 

agus ó thaobh phrionsabail agus rathaíochtaí na gcearta bunúsach de dá ndéanfaí 

rialacha níos déine a thabhairt isteach, in éineacht le spriocdhátaí dochta agus iarmhairtí 

dlíthiúla tromchúiseacha le haghaidh ollscoileanna eachtracha a bhí bunaithe cheana 

féin san Ungáir agus a bhí ag feidhmiú ansin go dleathach ar feadh na mblianta fada. 

3. Ag aithint gur aontaigh rialtas na hUngáire le cuid de na héilimh sa rún ó Pharlaimint na 

hEorpa an 17 Bealtaine 2017 maidir leis an staid san Ungáir, go háirithe maidir le 

fionraíocht na spriocdhátaí a bunaíodh sa Ghníomh lena leasaítear an Gníomh um 

Ardoideachas Náisiúnta agus seoladh an idirphlé le húdaráis na Stát Aontaithe atá 

freagrach as Ollscoil na hEorpa Láir; faoi dhíomá, áfach, nach bhfuil an comhaontú um 

chomhar idir rialtas na hUngáire agus rialtas na tíre ina bhfuil ceanncheathrú Ollscoil na 

hEorpa Láir, ar comhaontú é atá réidh le bliain anuas, sínithe go fóill ag Príomh-Aire na 

hUngáire; faoi dhíomá freisin nár chealaigh rialtas na hUngáire an Gníomh um 

Ardoideachas Náisiúnta; 

4.  Ag tabhairt dá aire, ina theannta sin, nach gcabhraíonn fionraíocht spriocdhátaí ar bhonn 

fadtéarmach le cinnteacht pleanála d’ollscoileanna, dá bhfoireann teagaisc agus dá mic 

léinn; ag cur fáilte, i dtaca leis sin, roimh an scéal gur thuga údaráis Ungáireacha cuairt 

ar Stát Nua-Eabhrac sna Stáit Aontaithe an 13 Aibreán 2018 d’fhonn imní rialtas na 

hUngáire maidir le Ollscoil na hEorpa Láir a mhaolú; faoi dhíomá, áfach, go bhfágtar 

an comhaontú um chomhar idir rialtas na hUngáire agus rialtas na tíre ina bhfuil 

ceanncheathrú Ollscoil na hEorpa Láir gan síniú agus gan daingniú cé gur thug na 

húdaráis Ungáireacha le fios le linn na cuairte go mbeadh ceanglais Lex CEU á 

gcomhlíonadh ag Ollscoil na hEorpa Láir anois; ag iarraidh, dá bharr sin, ar rialtas na 

hUngáire teacht as an tsáinn agus saothrú de chur i gcrích an chomhaontaithe um 

chomhar maidir le hOllscoil na hEorpa Láir, a caibidlíodh cheana le Stát Nua-Eabhrac 

sna Stáit Aontaithe, chun gur féidir leis an ollscoil a cuid oibre a dhéanamh i gceart;  

5. Faoi dhíomá freisin nach bhfuil an díospóid dhlíthiúil idir an Coimisiún agus rialtas na 

hUngáire i ndail leis an nGníomh lena leasaítear an Gníomh um Ardoideachas Náisiúnta 

socraithe go fóill, as a d’eascair tionscnamh imeachtaí ag an gCoimisiún os comhair 

Chúirt Bhreithiúnais an Aontais Eorpaigh; ag cur i dtreis, cé go bhfuil an ceart ag an 

Ungáir a dlíthe oideachais féin a bheith aici, níor cheart go dtiocfadh na dlíthe sin salach 

ar shaoirsí an mhargaidh inmheánaigh, go háirithe an tsaoirse seirbhísí a sholáthar agus 

an tsaoirse bhunaíochta, agus ceart chun saoirse acadúil, ceart chun oideachais agus an 

ceart chun gnó a dhéanamh a chumhdaítear i gCairt um Chearta Bunúsacha an Aontais 

Eorpaigh; 

Deighilt na leanaí Romacha 

 

6. Ag cur in iúl gur ábhar imní é gur feiniméan struchtúrtha atá fréamhaithe go domhain é, 

san Ungáir agus i dtíortha Eorpacha eile, na cineálacha iomadúla idirdhealaithe laethúla 

a tharlaíonn go ginearálta agus deighilt na leanaí Romacha san oideachas, a chuireann le 

heisiamh shóisialta na Romach agus a laghdaíonn na deiseanna atá acu chomhtháthú sa 

chóras oideachais, sa mhargadh saothair agus sa tsochaí ar an iomlán; ag meabhrú go 

bhfuil saincheist dheighilt na Romach mar ábhar i roinnt mhaith moltaí ón gCoimisiún 

agus mar sin iarrann sé ar rialtas na hUngáire na moltaí sin a leanúint agus bearta 

éifeachtacha a chur chun feidhme; 

Beartas na meán 

7. Den tuairim nach raibh an Coimisiún cuimsitheach go leor le linn dó reachtaíocht na 

meán in 2010 a athbhreithniú agus nár éirigh leis na luachanna a leagtar amach in 

Airteagal 2 CFAE a thabhairt san áireamh; ag meabhrú gur fhoilsigh Coimisiún na 

Veinéise i mí Mheitheamh 2015 a thuairim ar reachtaíocht na meán san Ungáir, inar 

maíodh go raibh gá le roinnt saincheisteanna a athbhreithniú mar thosaíocht, más mian 

leis na húdaráis Ungáireacha, ní hamháin feabhas a chur ar an staid maidir le saoirse na 

meán sa tír, ach chomh maith leis sin athrú a chur ar an dearcadh poiblí i leith shaoirse 

na meán; 

8. Ag meas gur eascair margadh neamhchothrom saofa na meán as na rialacha tras-

úinéireachta easnamhacha i ndlí na meán in 2010; ag cur i dtreis go bhfuil an margadh 

Ungáireach éirithe níos dlúithe, tá go leor de na stáisiúin áitiúla raidió imithe agus tá na 

raidiónna pobail, a bhí rathúil san earnáil roimhe seo, ag dul i léig freisin; den tuairim 

gur gá trédhearcacht úinéireacht na meán a neartú go háirithe i gcás ina raibh cistí poiblí 

á bhfáil ar an eagraíocht meán; 

9. Den tuairim gur chabhraigh comhairle na meán (chuici nárbh fhéidir ach ag an bpáirtí 

rialála na comhaltaí a cheapadh ón mbliain 2010 i leith) go gníomhach le hathstruchtúrú 

an mhargaidh raidió chun na riachtanais pholaitiúla i réim ag an am a shásamh; agus 

fearg mhór air gur theip ar chomhairle na meán íosleibhéil cothromaíochta fiú a 

deimhniú sna meáin; 

10. Ag cur in iúl, go dtugtar buntáiste go díréireach d’fhiontair áirithe meáin thar a chéile trí 

chaiteachas fógraíochta an stáit; Ag tabhairt le fios go raibh caiteachas an stáit níos 

airde in 2017 ná riamh roimhe sin agus go ndámhtar na fógraíochtaí stáit do na meáin 

sin atá dílis don rialtas, agus a bhfuil formhór díobh á rialú ag olagarcaí; 

11. Ag meabhrú gur ghlac Parlaimint na hUngáire dlí i mí na Bealtaine 2017, faoinar 

ardaíodh cáin fógraíochta na tíre ó 5.3 % go 7.5 %, lena n-ardaíonn buarthaí faoin mbrú 

a d’fhéadfaí a bheith ar na meáin neamhspleácha atá fágtha sa tír; buartha toisc nach 

gceadaítear fógraíocht ó pháirtithe polaitiúla sna meáin phoiblí agus phríobháideacha 

ach amháin má tá sí saor in aisce, ar ábhar imní é maidir le rochtain faisnéise a 

theorannú, toisc go bhféadfadh sé nach mbeadh na meáin phríobháideacha toilteanach 

fógraíocht a chraoladh saor in aisce; ag creidiúint go bhfuil sé riachtanach é a áirithiú go 

dtabharfar conarthaí fógraíochta poiblí i gcrích leis na meán ar fad ar bhealach cothrom 

agus trédhearcach; 

12. Ag cur in iúl go scaipeann an craoltóir poiblí meán (MTVA), mar dhea, lena n-áirítear 

na stáisiúin phoiblí raidió agus teilifíse uile, teachtaireachtaí an rialtais go 

neamhchriticiúil agus, go háirithe, léiríonn sé go leanúnach na feachtais 

frithdhídeanaithe nó feachtais Stop-Soros atá á reáchtáil ag an rialtas; ag cur i dtreis, leis 

an stáisiún poiblí teilifíse, M1, agus é ina chainéal nuachta 24 uair an chloig, go 

gcuirtear níos mó deiseanna ar fáil anois ná roimhe don bholscaireacht agus do tharchur 

theachtaireachtaí an rialtais; 

13. Ag tabhairt le fios nach gcomhlíonann an craoltóir poiblí meán riachtanais 

trédhearcachta, ní chuireann sé faisnéis inrochtana phoiblí ar fáil chun caiteachas cistí 

poiblí a leanúint, agus, murab ionann agus go leor craoltóirí poiblí Eorpacha eile, níl 

aon tuarascáil ann, agus ní fios cén chaoi a ndéanann sé a freagrachtaí seirbhíse poiblí a 

shainmhíniú nó a chomhlíonadh; 

14.  Ag meabhrú gur cearta bunúsacha iad saoirse agus iolrachas na meán a chumhdaítear in 

Airteagal 11 de Chairt um Chearta Bunúsacha an Aontais Eorpaigh agus go bhfuil siad 

ina mbunchloch ag sochaithe daonlathacha; ag éileamh, dá bhar sin, ar rialtas na 

hUngáire saoirse agus iolrachas na meán a dheimhniú mar phríomhluach an Aontais; 

15. Ag cur i dtreis, i dtagairt ‘d’Innéacs an Daonlathais 2017’, a d’fhoilsigh The Economist 

Intelligence Unit (EIU), agus d’Innéacs Shaoirse Dhomhanda an Phreasa 2018 ag 

Tuairisceoirí gan Teorainneacha, go raibh saoirse agus iolrachas na meán san Ungáir ina 

ábhar imní le blianta beaga anuas de bharr idirghabháil agus cheannas méadaithe an 

Stáit; ag cur a imní in iúl, i dtaca leis sin, faoi dhíol agus dhúnadh ina dhiaidh sin de 

Népszabadság, ceann de na nuachtáin is sine agus is mór le rá san Ungáir; 

16. Ag cur i dtreis go gcuirtear constaic go minic roimh iriseoirí na meán neamhspléach 

agus iad i mbun oibre, go mbíonn cosc ar eagraíochtaí meán go rialta dul isteach i 

bhfoirgneamh na Parlaiminte agus go bhfuil teorainn le spásanna sa Pharlaimint 

d’iriseoirí chun ceisteanna a chur ar pholaiteoirí agus iad a chur faoi agallamh;  

17. Buartha go bhfuil rialtas na hUngáire, tar éis d’olagarcaí atá dlúth leis an rialtas seilbh a 

ghlacadh ar na nuachtáin réigiúnacha neamhspleácha deireanacha de chuid na hUngáire, 

go ndearna siad a gceannas ar na meáin a leathnú tuilleadh, le comhchruinniú na meán 

san Ungáir ag sroicheadh leibhéal uafásach gan fasach, dar le ‘Tuairisceoirí gan 

Teorainneacha’; ag creidiúint gur gá trédhearcacht úinéireacht na meán a neartú go 

háirithe i gcás ina raibh cistí poiblí á bhfáil ar an bhfiontraí;  

18. Faoi dhíomá gur foilsíodh ar an suíomh gréasáin nuachta i bhfábhar an rialtais, 888.hu, 

liosta dubh iriseoirí a oibríonn do na meáin eachtracha, ina ndéantar cur síos orthu mar 

bholscairí eachtracha do Soros, agus go bhfuil sé sin go hiomlán ag teacht salach ar an 

bprionsabal de shaoirse na meán; 

Eagraíochtaí neamhrialtasacha 

19.  Buartha faoin spás atá ag laghdú d’eagraíochtaí de chuid na sochaí sóisialta san Ungáir; 

faoi dhíomá i dtaca leis sin, na hiarrachtaí eagraíochtaí neamhrialtasacha a rialú agus 

srian a chur ar a gcumas a n-obair dhlisteanach a dhéanamh, go sonrach trí ‘Lex NGO’ 

agus ‘Lex Stop Soros’; 

20.  Ag tabhairt le fios maidir le‘Lex NGO’, ar dlí é ar eagraíochtaí neamhrialtasacha a 

fhaigheann cistí coigríche, go gcuireann sé isteach go míchuí ar chearta bunúsacha mar 

a chumhdaítear i gCairt um Chearta Bunúsacha an Aontais Eorpaigh, go sonrach an 

ceart chun saoirse comhlachais, go dtugann sé isteach srianta díréireacha nach bhfuil 

údar leo maidir le saorghluaiseacht chaipitil agus gur ábhar imní é i ndáil leis an gceart 

chun príobháideachta agus an ceart chun sonraí pearsanta a chosaint a urramú; ag cur in 

iúl go raibh ar an gCoimisiún, dá bhrí sin, nósanna imeachta a thionscnamh maidir le 

Lex NGO os comhair Chúirt Bhreithiúnais an Aontais Eorpaigh; faoi mhórdhíomá 

freisin, in ainneoin na nósanna imeachta leantach atá os comhair Chúirt Bhreithiúnais an 

Aontais Eorpaigh maidir le Lex NGO, thug rialtas na hUngáire dlí eile isteach i mí 

Feabhra 2018, ar a dtugtar ‘Lex Stop Soros’, lena bhfuil sé beartaithe an ceart dul i 

gcomhlachas agus obair na n-eagraíochtaí neamhrialtasacha a srianadh tuilleadh; ag 

cáineadh, i ndáil leis an méid sin, an rún atá ag rialtas na hUngáire na heagraíochtaí 

neamhrialtasacha ar fad a fhaigheann cistiú ó Soros a dhúnadh le fórsa agus a chur de 

cheangal ar eagraíochtaí neamhrialtasacha ceadúnais a fháil ón stát chun dul ag obair i 

réimse na himirce; buartha go bhféadfadh na dlíthe atá molta a bheith ina múnlaí 

laistigh den Aontas a bhainfidh an bonn den obair luachmhar a dhéanann eagraíochtaí 

de chuid na sochaí sóisialta sa chomhrac le haghaidh urraim ar chearta daonna, ar baol é 

atá tugtha le fios le déanaí ag Gníomhaireacht AE um Chearta Bunúsacha; ag tabhairt ar 

aird go bhfuil an páirtí rialála tar éis líonra a chruthú d’eagraíochtaí neamhrialtasacha 

atá eagraithe ag an rialtas, a fhaigheann cistí poiblí agus a bhfuil sé mar 

phríomhchuspóir acu teachtaireachtaí an rialtais a athrá agus léirsithe ar son an rialtais a 

eagrú; 

Go ginearálta 

21. Ag creidiúint go bhfuil riosca soiléir le feiceáil de shárú tromchúiseach ar na luachanna 

dá dtagraítear in Airteagal 2 de Chonradh an Aontais Eorpaigh (CAE) i staid réimse an 

ardoideachais, oideachas na Romach, shaoirse na meán agus sna heagraíochtaí 

neamhrialtasacha san Ungáir; dá bhrí sin, ag áitiú ar an gCoimisiún leanúint de gach 

acmhainní atá ar fáil faoi na Conarthaí a úsáid; 22. den tuairim, i ndáil leis sin, go 

bhfuil údar cuí le nós imeachta Airteagal 7 de CAE a sheoladh chun luachanna 

comhchoiteanna an Aontais a chaomhnú agus chun an riail dlí a ráthú; 

23. Ag iarraidh ar an gCoimisiún leanúint d’fhaireachán a dhéanamh ar an bpróiseas 

reachtach atá ar siúl agus ar an méid a sháraíonn na moltaí dlí an Aontais, lena n-áirítear 

cearta bunúsacha, agus aon mheasúnú a chur ar fáil don phobal go preas; 



 

AD\1153099GA.docx 7/9 PE618.171v02-00 

 GA 

24. Ag iarraidh ar OSCE/ODIHR a bheith páirteach i bpróiseas leantach mar chuid de 

gníomhaíochtaí an mhisin theoranta breathnóireachta tar éis thoradh toghcháin 

pharlaiminteacha na hUngáire agus dlúthfhaireachán a dhéanamh ar mhí-úsáid na 

saoirse cainte agus drochúsáid acmhainní riaracháin;  

25. Ag iarraidh ar an gCoimisiún cistiú méadaithe a chur ar fáil do thionscadail 

neamhspleácha i réimse shaoire agus iolrachas na meán amhail, inter alia, Seiceálann 

Faireachán Iolrachas sna Meáin, lena ndéantar faireachán ar sháruithe ar shaoirse na 

meán agus lena dtugtar tacaíocht d’iriseoirí atá faoi bhagairt. 

